E XUNTA
3¢ DE GALICIA

CONVENIO DE COLABORACION ENTRE A CONSELLERIA DE POLITICA
SOCIAL E IGUALDADE E A CONFEDERACION GALEGA DE PERSOAS CON
DISCAPACIDADE (COGAMI) PARA O FINANCIAMENTO DOS PROGRAMAS DE
ATENCION A PERSOAS CON DISCAPACIDADE E AS SUAS FAMILIAS E DO
MANTEMENTO DE COGAMI E DAS SUAS ENTIDADES PARA O EXERCICIO
2024

Lugar e data da sinatura dixital
REUNIDOS
Dunha parte:

Dona Fabiola Garcia Martinez, conselleira de Politica Social e Igualdade ,
actuando en nome e representacion da Conselleria de Politica Social e
Igualdade , no uso das facultades que lle vefien atribuidas no artigo 34 da Lei
1/1983, do 22 de febreiro, de normas reguladoras da Xunta e da sua
Presidencia, no Decreto 44/2024, do 14 de abril, do seu nomeamento, no
Decreto 42/2024, do 14 de abril, polo que se establece a estrutura organica
da Xunta de Galicia, no Decreto 49/2024, do 22 de abril, polo que se fixa a
estrutura organica das consellerias da Xunta de Galicia, no Decreto 139/2024,
do 20 de maio, polo que se establece a estrutura organica da Conselleria de
Politica Social e Igualdade, e no establecido no Acordo do Consello da Xunta
de Galicia, do 27 de marzo de 1991.

Doutra parte:

Don Anxo Antén Queiruga Vila, presidente da Confederacién Galega de
Persoas con Discapacidade (en adiante COGAMI) co |GG d-
acordo co nomeamento outorgado por Acordo da Asemblea Xeral

Extraordinaria o 10 de febreiro de 2007, que actla en nome e representacion

da entidade segundo o disposto no artigo 36 dos seus estatutos, como asi

consta no rexistro de asociacioéns .

Intervefien en funcién dos seus respectivos cargos e no exercicio das
facultades que para convir no nome das entidades que representan tefien

conferidas
EXPONEN

I. Que as Administracions Publicas poden celebrar convenios de colaboracién
con outras administracidns ou entes de dereito publico e con persoas fisicas
ou xuridicas ao abeiro do disposto no capitulo VI do titulo preliminar da Lei

40/2015, do 1 de outubro, do réxime xuridico do sector publico.

Il. Que a Comunidade Auténoma de Galicia, segundo o establecido no artigo
27.23 do Estatuto de autonomia de Galicia, en consonancia coa habilitacion
competencial outorgada s Comunidades Autonomas polo artigo 148.1.20 da
Constitucion espafiola, ten competencia exclusiva en materia de asistencia
social, polo que, na sua virtude se aprobou a Lei 13/2008, do 3 de decembro,

de servizos sociais de Galicia.

lll. Que a Conselleria de Politica Social e Igualdade é o 6rgano superior da
administracion autonémica ao que lle corresponde as competencias en
materia de servizos sociais, e consecuentemente a atencion do colectivo de
persoas con discapacidade, conforme ao Decreto 139/2024, do 20 de maio,
polo que se establece a estrutura organica da Conselleria de Politica Social e

Igualdade.

IV. Que a entidade COGAMI entidade de natureza asociativa, figura inscrita
no Rexistro de asociacidons co numero 2003/93-2%, tendo por finalidade a
defensa dos intereses das persoas con discapacidade de Galicia, acadar a sua

real e efectiva participacion social, laboral e cultural, asi como a sua

integracion na sociedade. A entidade, declarada de utilidade publica, figura
recofecida e inscrita como entidade de iniciativa social no Rexistro de

Entidades Prestadoras de Servizos Sociais c6 nUmero E-154.

V. Que COGAMI ¢é a entidade que representa as Asociacions e Federacions de
persoas con discapacidade fisica en Galicia, e @ sia vez é membro de
COCEMFE (Confederacion Coordinadora Estatal de persoas con discapacidade
fisica de Espafia), e tamén é membro fundador do CERMI-GALICIA (Comité de

Entidades Representantes de persoas con discapacidade de Galicia).

Que COGAMI ten, entre outros, os seguintes obxectivos de acordo cos seus

estatutos:

a) Acadar unha sociedade onde o grupo social das persoas con discapacidade
poidan gozar dos seus dereitos en condiciéons de igualdade real, co mais

absoluto respecto a sua dignidade e diversidade.

b) Defender o dereito a un xeito de vida e a un entorno social que garanta a
vida independente e o desenvolvemento autonomo de toda persoa con

discapacidade.

c) A defensa dos dereitos e liberdades das persoas con discapacidade severa
ou de gran dependencia, asi como a promocion da sua integracién e

participacién activa na sociedade.

d) Promover a plena integracion escolar, laboral e social das persoas con

discapacidade.

e) Crear as condicidons para que as entidades membro poidan cumprir

axeitadamente a sua mision.
f) Promover actitudes sociais positivas cara a persoa con discapacidade.

g) Promover a lexislacién axeitada que mellore a situacion do grupo social

das persoas con discapacidade.

h) Orientar, coordinar e impulsar o movemento asociativo integrado na

Confederacion con criterios de solidariedade.

i) Reunir e difundir informacién xeral e especializada sobre as dificultades das

persoas con discapacidade.

j) Representar as suas entidades membro no ambito autondmico, estatal e

internacional.

k) Desenvolver estratexias solidarias para que se poidan acadar equilibrios

interterritoriais en calidade e servicios.

l) Promociéon e desenvolvemento persoal e social da muller con

discapacidade, loitando pola sua igualdade de oportunidades.

m) Desenvolver programas e actividades, dentro da propia discapacidade,

dirixidos especificamente & atencién da infancia e xuventude.

n) Desenvolver programas e actividades, dentro da propia discapacidade,

dirixidos especificamente 4 atencidn das persoas maiores.

o) Desenvolver programas e actividades, dentro da propia discapacidade,

dirixidos especificamente a calquera outro grupo en risco de exclusion social.

p) Desenvolver programas e actividades relacionados co fomento e

participacién do voluntariado social.

q) Promover e pofier en funcionamento todo tipo de iniciativas deportivas
para persoas con discapacidade, priorizando naquelas que impulsen o

deporte de base.

r) Promover e pofier en funcionamiento todo tipo de iniciativas culturais,

educativas e de lecer orientadas as persoas con discapacidade.

s) A cooperacién internacional e o desenvolvemento, asi como a loita contra

a pobreza no dmbito da discapacidade a escala internacional.

t) Calquera outro que, de xeito directo ou indirecto, poida contribuir ao
cumprimento da misién da Confederaciéon ou redundar no beneficio das

persoas con discapacidade.

Que a entidade COGAMI debe ser considerada como unha entidade singular

dentro dos servizos de atencidon a persoas con discapacidade.

VI. Que actualmente faise preciso establecer medidas de apoio orientadas ao
desenvolvemento do tecido asociativo integrado polas entidades de iniciativa
social que traballan na atencién as persoas con discapacidade, dado que
desenvolven unha importante labor complementaria a financiada a través

dos recursos da Administracion publica.

Conforme ao exposto, é do interese da Conselleria de Politica Social e
Igualdade subscribir un convenio de colaboracién coa entidade COGAMI para
contribuir ao financiamento das actuacions relacionadas coa atencién a
persoas con discapacidade e as suas familias e co mantemento de COGAMI e
das entidades asociadas para o exercicio 2024. COGAMI leva a cabo os
programas de asesoramento, intervencion social, promocidon da autonomia
persoal, formacién e intermediacién laboral, sensibilizacién e concienciacidn,

lecer e apoio ao movemento asociativo, entre outros.

VIl. Que conforme aos requisitos previstos no artigo 19.4 a) da Lei 9/2007, do
13 de xufio, de subvencidns de Galicia e nos artigos 36 a) e no artigo 37 do
Decreto 11/2009, do 8 de xaneiro, polo que se aproba o Regulamento da Lei
9/2007, do 13 de xuno, de subvencidns de Galicia, a subvencién nominativa
destinada 4 entidade COGAMI aparece expresamente reflectida no estado de
gastos do orzamento da comunidade auténoma de Galicia para o ano 2024
como beneficiaria individualizada asi como o obxecto subvencionado e a sua

dotacion orzamentaria.

Asi mesmo, as actuacions obxecto dos programas subvencionados a través
deste convenio, recollidas na sua clausula primeira; a sua adecuacion ao
ambito competencial da Conselleria de Politica Social e Igualdade que asume
0 seu organo de direccion, a Direccidn Xeral de Persoas con Discapacidade,
segundo o previsto no Decreto 42/2024, do 14 de abril , polo que se establece
a estrutura organica da Xunta de Galicia, no Decreto 49/2024, do 22 de abril,
polo que se fixa a estrutura organica das consellerias da Xunta de Galicia, e
no Decreto 139/2024, do 20 de maio, polo que se establece a estrutura
organica da Conselleria de Politica Social e Igualdade, que concretamente no
seu artigo 21, prevé a competencia da Direcciéon Xeral de Persoas con
Discapacidade para a proposta, o impulso, a elaboracién das bases, e a
tramitacion dos procedementos de concesidén e seguimento das axudas e
subvenciéns a través da concesion directa as entidades prestadoras de
servizos sociais no ambito da discapacidade; e as especificas necesidades
inherentes ao colectivo ao que van dirixidas, considéranse razéns que

acreditan o seu interese social.

Por todo o exposto as partes comparecentes, na representacién que

ostentan,
ACORDAN

Subscribir un convenio de colaboracion para levar a cabo programas de
atencion a persoas con discapacidade e as suas familias, e contribuir co
mantemento de COGAMI e das entidades asociadas, con suxeicién as

seguintes
CLAUSULAS
PRIMEIRA. Obxecto

O obxecto do presente convenio é contribuir ao financiamento por parte da

Conselleria de Politica Social e Igualdade do mantemento de COGAMI e das
suas entidades asociadas asi como dos programas, que COGAMI ten previsto
desenvolver durante o ano 2024, de atencidn a persoas con discapacidade e

as suas familias, cuxo desenvolvemento se artella do seguinte xeito:

a) Programa informativo, de asesoramento e orientacion dirixido as persoas
con discapacidade, as suas familias e & sociedade en xeral, en materia de
accesibilidade, produtos de apoio, prestaciéns e axudas econdmicas,

educacion, lexislacién, formacion, entre outras.

b) Programa de intervencién social das persoas con discapacidade e das suas
familias, con especial incidencia na muller con discapacidade embarazada e

lactante e nas persoas con gran discapacidade.

c) Programa de promocién da autonomia persoal mediante o fomento da
saude a través da realizacion de actividade fisica (ximnasia, natacion e
fisioterapia) orientado & prevencién da dependencia das persoas con

discapacidade.

d) Programa de formacion e intermediacién laboral mediante o
desenvolvemento de actividades dirixidas a mellorar a cualificacién
profesional e académica das persoas con discapacidade, a través da
realizacidon de diferentes cursos de formacion basica, obradoiros etc, que se
combinaran con accions encamifiadas a potenciar o seu acceso ao mercado

de traballo.

e) Programa de sensibilizacion e concienciacion dirixido 3as persoas con
discapacidade, as suas familias e & sociedade en xeral, orientado &
consecucién da plena inclusion das persoas con discapacidade en todos os
ambitos da sociedade. Incliense charlas de prevencion de lesién medular,
xornadas de sensibilizacion e concienciacion coa discapacidade asi como

sobre aspectos psicosociais da discapacidade.

f) Programa de voluntariado que incide no seu fomento a través da
participacion en eventos desta natureza, ademais dun curso formativo para

xestores de accions de voluntariado.

g) Programa de lecer para fomentar, na medida do posible, a participacion
social das persoas con discapacidade, en programas culturais, ludicos e

educativos.

h) Programa de apoio ao movemento asociativo, c6 que se pretende axudar
no cumprimento dos tramites administrativos as persoas e entidades que
pretendan a sua asociacion ou xa asociadas para a continuidade e

cumprimento dos seu fins.

Non seran obxecto da concesion da subvencién a través deste convenio
aquelas actividades especificas organizadas pola entidade COGAMI que non

deriven do mantemento e funcionamento ordinario da propia entidade.

Daraselle especial atencion a muller con discapacidade embarazada e as suas
familias, en cumprimento da Lei 5/2010, do 23 de xufio, polo que se establece

e regula unha rede de apoio a muller embarazada.

No desefio e desenvolvemento dos programas e das actividades a
subvencionar a través do presente convenio incorporarase de xeito
transversal o principio de igualdade de oportunidades entre mulleres e

homes e terase en conta a perspectiva de xénero no seu desefio e execucion.
SEGUNDA. Obrigas e documentacion

En virtude do disposto na Lei 38/2003, do 17 de novembro, xeral de
subvencions e no Real decreto 887/2006, do 21 de xullo, polo que se aproba o
Regulamento da Lei 38/2003, do 17 de novembro, xeral de subvencidns; na Lei
9/2007, do 13 de xuio, de subvencions de Galicia, e no Decreto 11/2009, do 8

de xaneiro, polo que se aproba o Regulamento da Lei 9/2007, do 13 de xufio,

de subvenciéns de Galicia, a entidade beneficiaria presentara, con caracter
previo a sinatura do convenio e xunto coa descriciéon das actuaciéns dos

programas a desenvolver, a seguinte documentacién:

a) Declaracién comprensiva de todas as axudas e subvencions solicitadas ou
concedidas para os mesmos programas, ou, de ser o caso, unha declaracién

de que non solicitaron nin percibiron outras axudas ou subvenciéns.

b) Declaracion responsable, subscrita pola persoa representante da entidade,
de non estar incursa nas prohibicidons para obter a condicion de beneficiaria
de subvenciéns sinaladas nos apartados 2 e 3 do artigo 10 da Lei 9/2007, do

13 de xufio.
c) Presentaciéon dun método de imputacién de custos indirectos.
TERCEIRA. Relacion laboral

Para levar a cabo os obxectivos e fins dos programas e actuaciéns a
subvencionar a través deste convenio a entidade beneficiaria poderd
contratar, con cargo ao orzamento previsto no presente convenio, o persoal,
que no seu caso, precise para o desenvolvemento das actuacidons dos

programas citados.

A subscricion do presente convenio non leva consigo relacién laboral nin
contractual ningunha entre a Conselleria de Politica Social e Igualdade e as
persoas que realicen as actuacions que forman parte dos referidos programas,
de tal xeito que non se lle podera esixir responsabilidade ningunha, nin directa

nin subsidiaria, polos actos ou feitos acaecidos no seu desenvolvemento.
CUARTA. Orzamento

A previsién do orzamento de gastos para o desenvolvemento das actuaciéns
dos programas que ten previsto desenvolver COGAMI ascende a cantidade de
993.312,00 euros.

Para o cumprimento da finalidade prevista na cldusula primeira deste
convenio a Conselleria de Politica Social e Igualdade achegara novecentos
noventa e tres mil trescentos doce euros (993.312,00 €), que seran
imputados a aplicacién orzamentaria 38.04.312E.481.21, dos orzamentos

xerais da Comunidade Auténoma de Galicia para o ano 2024.
QUINTA. Gastos imputables

O importe da subvenciéon destinarase a cubrir os gastos efectivamente
realizados pola entidade relativos a gastos de persoal e gastos correntes
necesarios para o desenvolvemento das actuaciéns dos programas recollidos
na cldusula primeira. Para estes efectos consideraranse gastos
subvencionables, conforme ao previsto no artigo 29 da Lei 9/2007, do 13 de

XUfo, 0s seguintes:

a) Gastos de persoal: custos salariais e de seguridade social do persoal
necesario para a realizacion da actuacions obxecto da subvencidén ata un
limite de 42.000,00€/ano por traballador a xornada completa. As
retribuciéns acomodaranse proporcionalmente & xornada que se desenvolva

no caso de que a prestacion de servizos sexa a tempo parcial.

b) Gastos de axudas de custo e desprazamentos do persoal imputable ao
desenvolvemento das actuacidons dos programas a subvencionar que deberan
ser moderados ata o limite establecido nas compensacions establecidas para

o persoal da administracion publica autondmica.

c) Gastos derivados da xestion e organizacién de servizos de transporte que a
entidade facilite ds persoas beneficiarias directas dos programas prestados
pola entidade e derivados da asistencia aos mesmos que o precisen e

demanden.

10

d) Gastos en bens consumibles sempre que estean relacionados coas
actuacions dos programas obxecto da subvencién ou co mantemento de

COGAMI e das entidades federadas.

e) Gastos xerais de natureza corrente necesarios para o desenvolvemento
das actuacions dos programas asi como do mantemento da federacién:
enerxia eléctrica, auga, combustible (se non estan incluidos no alugueiro),

comunicacions, limpeza, seguridade, seguros de responsabilidade civil.

f) O gasto do alugueiro dos locais nos que se desenvolvan as actuacidns dos
programas subvencionables a través deste convenio debidamente

xustificado.

g) Os financeiros, incluidos os gastos e xuros derivados de créditos bancarios
formalizados coa finalidade de dispoiier de efectivo para a realizacién do
obxecto da subvencidon concedida mentres non sexa aboada pola
Administracion, de asesoria xuridica ou financeira, gastos notariais e
rexistrais e os gastos periciais para a realizacion das actuacions dos
programas subvencionados, asi como os de administracién especificos, se
estan directamente relacionados coa actividade subvencionada e son

indispensables para a adecuada preparacién ou execucion desta.

Polo que se refire aos custos indirectos establecerase e xustificarase a
fraccion do custo total que se considere imputable & actividade
subvencionada segundo a aplicaciéon dun método xusto e equitativo que debe

constar por escrito e previamente a realizacion dos gastos.
SEXTA. Compatibilidade con outras axudas

A subvencion prevista neste convenio é compatible con outras subvencions,

axudas, ingresos ou recursos para a mesma finalidade, procedentes de

11

calquera Administracion ou entes publicos ou privados, nacionais, da Unidn

Europea ou de organismos internacionais.

O importe da subvenciéon en ningun caso podera ser de tal contia que,
illadamente ou en concorrencia con subvenciéns ou axudas doutras
administracions publicas ou doutros entes publicos ou privados, nacionais ou
internacionais, supere o custo total da actividade que vai desenvolver o

beneficiario.
SETIMA. Forma de pagamento

Respecto ao pagamento e forma de xustificacion da subvencién estarase ao
disposto na Lei 38/2003, do 17 de novembro, e no Real decreto 887/2006, do
21 de xullo, na Lei 9/2007, do 13 de xufio e no Decreto 11/2009, do 8 de

xaneiro.

O libramento farase nunha conta corrente da que sexa titular a entidade

beneficiaria, da seguinte forma:

a) Efectuarase, un pagamento do 80% da totalidade da subvencién, con
caracter de anticipo a conta da liquidacidn, unha vez asinado o presente

convenio.

b) O 20% restante farase efectivo unha vez rematadas todas as actividades
do do programa, aportando a documentacion prevista na clausula oitava do

convenio

Con caracter previo ao pagamento podera consultarse, salvo oposiciéon por
parte da entidade beneficiaria, o cumprimento das suas obrigas tributarias e
fronte & Seguridade Social e de non ter pendentes de pagamento débedas
coa AEAT nin coa Administraciéon Publica da Comunidade Auténoma de
Galicia, asi como de que non é debedora por resolucién de procedemento de

reintegro. De opofierse tera que facelo de xeito expreso tal e como sinala o

12

artigo 28 da Lei 39/2015, do 1 de outubro, do procedemento administrativo
comun das administracions publicas, e achegar os xustificantes ou

documentacion necesaria para acreditar o seu cumprimento.

Para a tramitacidon das condiciéns de pagamento previstas nos apartados
anteriores, a entidade beneficiaria da subvencion queda exonerada da
constitucién da garantia ao entrar no suposto previsto no artigo 65.4.f) do
Decreto 11/2009, do 8 de xaneiro.

OITAVA. Documentacion xustificativa

1. Considerarase efectivamente pagado o gasto efectivamente realizado
cando se xustifique mediante extractos ou certificaciéns bancarias
debidamente identificados, selados, e asinados pola entidade beneficiaria. No
suposto de que o xustificante do pagamento inclua varias facturas, deberase
xuntar unha relacién delas. No suposto de facturas pagadas conxuntamente
con outras non referidas aos programas subvencionados, a xustificaciéon do
pagamento débese realizar sempre mediante a achega do correspondente
extracto bancario que ird acompafiado dun dos seguintes documentos:
relacion emitida polo banco dos pagamentos realizados, orde de pagamentos

da entidade selada polo banco ou recibin da persoa provedora.

Para gastos de escasa contia por importes inferiores a 1.000 euros poderase

aceptar a xustificacion do pagamento mediante recibi da persoa provedora.

2. A presentacion da conta xustificativa levarase a cabo unha vez rematadas
todas as actuaciéns subvencionables a través do convenio, aportando a
seguinte documentacién, conforme ao previsto nos artigos 48 e 50 do

Decreto 11/2009, do 8 de xaneiro:

a) Unha memoria final das actuacions desenvolvidas en execucion deste

convenio, con indicacion das actividades realizadas, datas de inicio e

13

finalizaciéon das mesmas, resultados obtidos e valoracidon cualitativa dos
mesmos, numero de persoas beneficiarias,e demais aspectos que se

consideren relevantes.

b) Unha memoria econdmica abreviada xustificativa do custo das

actividades realizadas, que contera:

1° Unha ficha resumo dos gastos de persoal e do resto dos gastos,
diferenciando os dedicados a mantemento da entidade, daqueles dedicados a

prestacion dos programas subvencionables a través do presente convenio.

2° Unha relacién clasificada e debidamente agrupada dos gastos, con
identificacién da persoa acredora e do documento, o seu importe, data de
emision e data de pagamento. No caso dos gastos realizados con medios ou
recursos propios, indicaranse os criterios de reparticion dos custos xerais
e/ou indirectos incorporados na relacion, e se o importe do xustificante se
imputa total ou parcialmente @ subvencion, indicarase neste ultimo caso a

porcentaxe ou contia que se imputa.

Cando se trate de gastos en bens consumibles pode requirirselle a entidade
un informe xustificativo dos consumos realizados, da relacidn co programa,

da razonabilidade das cantidades consumidas e do seu custo.

3° Unha relacién na que se identificard os apelidos e nome das persoas
respecto das que se imputan os gastos de desprazamento derivados de
acudir aos programas subvencionables que presta a entidade, e na que
constaran os dias en que se fixeron os desprazamentos obxecto da

xustificacion, motivo da viaxe e lugar de reunion.

4° Especificacién das desviaciéns producidas sobre as cantidades

inicialmente orzamentadas pola entidade.

14

5° Unha relacion detallada doutros ingresos ou subvencions que financiasen a
actividade subvencionada a través, deste convenio, con indicaciéon do importe

e a sua procedencia, xa sexa de entes publicos ou privados.

6° Os 3 orzamentos solicitados pola persoa beneficiaria, no suposto de
gastos de importe superior a 15.000 euros, de acordo co establecido no
artigo 29.3 da Lei Lei 9/2007, do 13 de xuiio.

7° Se fose o caso, a carta de pagamento de reintegro no suposto de

remanentes non aplicados asi como dos xuros derivados destes.

3. A revision da parte da conta xustificativa integrada polas facturas ou
documentos de valor probatorio equivalente no trafico xuridico mercantil ou
con eficacia administrativa incorporados na relacién a que se fai referencia na
letra b) do nimero 2 e a documentacion acreditativa do pagamento sera
efectuada por unha persoa auditora de contas inscrita como exercinte no
Rexistro Oficial de Auditores de Contas dependente do Instituto de

Contabilidade e Auditoria de Contas, designado pola entidade beneficiaria.

A estes efectos, aportarase o informe da revisidon efectuada pola referida
persoa auditora de contas, que se estendera a totalidade da conta
xustificativa, e que como minimo deberd deixar constancia dos seguintes

extremos:

a) Adecuacion da natureza do gasto xustificado, tanto en relacion &s
actuaciéns subvencionadas dos programas previstas na clausula primeira,
como en relacion aos conceptos de gasto considerados como
subvencionables especificados na clausula quinta, con indicacién daqueles

gastos que non respondan a esta.

b) Verificacién da relacién clasificada e debidamente agrupada dos gastos

citada na letra b) do nimero 2, conforme coincide coa documentacidn

xustificativa destes e coa documentacion acreditativa do seu pagamento, con

indicacién dos reparos correspondentes.

c) Verificacion do cumprimento do disposto na clausula novena en relacion

coas actividades subcontratadas, no seu caso.

d) Indicacion do importe, desagregado por partidas e global, correctamente
xustificado, tanto en relacién & xustificacion do gasto como do seu
pagamento, conforme as previsidns contidas nesta clausula e na clausula

sétima deste convenio.

e) Verificacion das desviacidns producidas sobre as cantidades inicialmente

orzamentadas.

f) Verificacion do importe global percibido pola entidade como ingresos en
concepto de subvencidns, tanto de entes publicos como privados, e aplicado
o financiamento das actuaciéns dos programas subvencionables a través do

convenio, e que este non supera o gasto total xustificado.

COGAMI estara obrigada a por a disposicion da persoa auditora de contas
cantos libros, rexistros e documentos lle sexan esixibles en aplicacion do
disposto no artigo 11.f da Lei 9/2007, do 13 de xufio, asi como a conservalos

co obxecto das actuacions de comprobacion e control previstas na lei.

O gasto derivado da revision da conta xustificativa podera ter a condicién de

gasto subvencionable.

4. En todo caso o prazo para a presentacion da conta xustificativa da
subvencién deste convenio rematara o dia 10 de decembro de 2024. A falta
de presentacion da xustificacion no prazo establecido comportard o
reintegro da subvencion, ou da parte proporcional non xustificada, e demais
responsabilidades establecidas na Lei 9/2007, do 13 de xufio. Exceptuase

desta previsién a presentacion da documentacién xustificativa do pagamento

16



XUNTA
DE GALICIA

dos gastos imputables ao mes de decembro, documento de Relacion Nominal
de Traballadores (RNT) e documento de Relacion de liquidacidons de
cotizaciéns (RLC) de novembro e decembro e IRPF correspondentes ao cuarto
trimestre do ano 2024, que se presentara mediante addenda ao informe da

auditoria na primeira quincena de febreiro de 2025.

5. Toda a documentacion xustificativa dos gastos a subvencionar a través

deste convenio debera ser asinada pola persoa representante de COGAMI.
NOVENA. Subcontratacion

COGAMI ¢é a beneficiaria directa da subvencion obxecto deste convenio,
asumindo a total responsabilidade da execucidn da actividade subvencionada
fronte @ administracion. Non obstante, autorizase a subcontratacién da
execucidon de actividades, ata unha porcentaxe do 70 por cento do importe
total das actuaciéns subvencionadas a través deste convenio para a sua
debida execucién, de acordo co recollido na memoria econdmica. A
autorizacion baséase na necesidade de execucidén externa das actuacions

previstas na clausula primeira .

A subcontratacion tera por obxecto, entre outras, a execucion de actuacions
e programas de atencion a persoas con discapacidade e as suas familias que

COGAMI ten previsto desenvolver durante o ano 2024 .

COGAMI, no seu caso, comunicard a subcontratacion & Direccion Xeral de
Persoas con Discapacidade da Conselleria de Politica Social e Igualdade. A
estes efectos sera de aplicacion o establecido no artigo 29 da Lei 38/2003, do
17 de novembro, e 27 da Lei 9/2007, do 13 de xuio.

DECIMA. Obrigas da entidade beneficiaria

1. En cumprimento do artigo 11 da Lei 9/2007, do 13 de xufio, e do Decreto

11/2009, do 8 de xaneiro, son obrigas da entidade beneficiaria:

a) Cumprir os requisitos do artigo 10 da Lei 9/2007, do 13 de xuio, e do
Decreto 11/2009, do 8 de xaneiro.

b) Cumprir todos e cada un dos obxectivos, actuacidns e programas, adoptar
os comportamentos que fundamentaron a concesiéon da subvencion e
cumprir os compromisos asumidos con motivo desta. Noutro caso, procedera
o reintegro total ou parcial, atendendo aos criterios establecidos no

convenio.

c) Xustificar ante o drgano concedente o cumprimento dos requisitos e das
condiciéns, asi como a realizacién da actividade e o cumprimento da

finalidade que determinen a concesion ou o gozo da subvencion.

d) Someterse d&s actuacions de comprobacion, que efectuard o odrgano
concedente, asi como a calquera outra actuacion de comprobacion e control
financeiro, que poidan realizar os 6rganos de control competentes, tanto
autondmicos como estatais ou comunitarios, para o que se achegara canta

informacidn lle sexa requirida no exercicio das actuaciéns anteriores.

e) Comunicarlle ao o6rgano concedente a obtencidn doutras subvencions,
axudas, ingresos ou recursos para a mesma finalidade, procedentes de
calquera administracion ou entes publicos ou privados, nacionais, da Unién
Europea ou de organismos internacionais, asi como a modificacion das
circunstancias que fundamentasen a concesion da subvencién. Esta
comunicacion deberd efectuarse no momento no que se cofieza e, en todo
caso, con anterioridade & xustificacion da aplicacion dada aos fondos

percibidos.

f) Dispofier dos libros contables, rexistros dilixenciados e demais
documentos debidamente auditados nos termos esixidos pola lexislacion
mercantil e sectorial aplicable 4 entidade beneficiaria en cada caso, asi como

cantos estados contables e rexistros especificos sexan esixidos polas bases

reguladoras das subvenciéns, coa finalidade de garantir o axeitado exercicio

das facultades de comprobacion e control.

g) Conservar os documentos xustificativos da aplicacion dos fondos
recibidos, incluidos os documentos electrénicos, en tanto poidan ser obxecto

das actuaciéns de comprobacién e control.

h) Incluir na publicidade e en todo tipo de documentacion e informacion
relacionada coas actuaciéons dos programas obxecto da concesién da
subvencion a través do convenio e nos lugares onde estas se realicen:
“Subvencionado pola Xunta de Galicia — Conselleria de Politica Social e

Igualdade “ co seu respectivo logotipo.

i) Proceder ao reintegro dos fondos percibidos nos supostos previstos no
artigo 33 da Lei 9/2007, do 13 de xufio, e artigo 74 e seguintes do Decreto
11/2009, do 8 de xaneiro.

2. Asemade a entidade debera cumprir a obriga de subministro de
informacién nos termos establecidos no artigo 4 da Lei 1/2016, do 18 de

xaneiro, de transparencia e bo goberno.
DECIMO PRIMEIRA: Incumprimentos, reintegros e sancions.

Producirase a perda do dereito ao cobro total ou parcial da axuda no suposto
de falta de xustificacién do cumprimento das actuacions subvencionables a
través do convenio, dos deberes contidos nestas cldusulas, dos deberes
contidos no artigo 33 da Lei 9/2007, do 13 de xufio ou na demais normativa
aplicable, o que dara lugar a obriga de devolver total ou parcialmente a

axuda percibida, asi como os intereses de demora correspondentes.

Entenderase incumprida a obriga de xustificar cando a Administracién, nas
suas actuaciéns de comprobaciéon ou control financeiro, detectase que na

xustificacion realizada pola entidade beneficiaria se incluisen gastos que no

respondesen a actividade subvencionada, que non supuxesen un custo
susceptible de subvencién, que fosen xa financiados por outras subvencidns
ou recursos, ou que se xustificasen mediante documentos que non reflectisen

a realidade das operacions.

O procedemento para declarar a orixe da perda do dereito de cobramento da
axuda e para facer efectiva a devolucion a que se refire o apartado anterior

serd o establecido no Titulo Il da Lei 9/2007, do 13 de xufio,

Sempre que se cumpran os requisitos ou condicions esenciais reflectidos no
convenio, a Conselleria de Politica Social e Igualdade podera apreciar un
incumprimento parcial e debera resolver sobre o seu alcance, aplicando a
mesma ponderacion que tivera a condicién incumprida no convenio g, se é o

caso, establecendo o deber de reintegro.

Cando se trate de condicions referentes & contia ou conceptos do obxecto
subvencionable, o} alcance do incumprimento determinarase
proporcionalmente ao gasto deixado de practicar ou aplicado a conceptos
distintos dos considerados subvencionables e, se é o caso, deberan
reintegrarse as cantidades percibidas en dita proporcién. Con caracter xeral,
se o incumprimento superara o 65% da actividade obxecto da subvencion,
entenderase que dito incumprimento é total, e deberdn reintegrarse todas as

cantidades percibidas e o seus xuros de demora.

A entidade beneficiaria da subvencién concedida en virtude deste convenio
seralle de aplicacion o réxime de infraccions e sancions previstas no Titulo IV

da Lei 9/2007, do 13 de xufio, e no Titulo VI do seu regulamento.
DECIMO SEGUNDA. Vixencia

O presente convenio estendera os seus efectos dende a sua formalizacion e

tera vixencia ata o 31 de decembro de 2024.

Non obstante, os gastos das actuacidons subvencionadas a través do
presente convenio que realizase COGAMI dende o 1 de xaneiro de 2024
tamén poderan ser subvencionadas ao seu abeiro coa achega da Conselleria

de Politica Social e Igualdade .
DECIMO TERCEIRA. Obrigas da publicidade

O presente convenio sera obxecto de publicidade e inscricion de
conformidade co disposto no artigo 15 da Lei 1/2016, do 18 de xaneiro, e no
Decreto 126/2006, do 20 de xullo, polo que se regula o rexistro de convenios
da Xunta de Galicia. Asi mesmo, sera obxecto de publicacion e inscricion en
cumprimento do disposto no artigo 17 da Lei 1/2016, do 18 de xaneiro, o
artigo 15 da Lei 9/2007, do 13 de xufio, e no Decreto 132/2006, do 27 de xullo,
polo que se regulan os rexistros publicos creados nos artigos 44 e 45 da Lei
7/2005, do 29 de decembro, de orzamentos xerais da Comunidade Auténoma

de Galicia para o ano 2006.

As partes asinantes consenten dar publicidade dos seus datos persoais e
demais especificacions recollidas no presente instrumento de colaboracién

no Portal de Transparencia e Goberno Aberto.

De conformidade coa Lei 38/2003, do 17 de novembro, o instrumento de
colaboracion e a informacion sobre a subvencidon seran comunicados & Base

de Datos Nacional de Subvencions.
DECIMO CUARTA. Informacién basica sobre proteccion de datos persoais

As partes asinantes deste convenio garantirdn a confidencialidade dos datos
persoais aos que tefian acceso como consecuencia das actuacions realizadas
en execucién deste e de conformidade co disposto na Lei organica 3/2018, do
5 de decembro, de proteccion de datos persoais e garantia dos dereitos

dixitais e no Regulamento (UE) 2016/679 do Parlamento Europeo e do

Consello, do 27 de abril de 2016, relativo 4 proteccidén das persoas fisicas no
que respecta ao tratamento de datos persoais e a libre circulacion de estes
datos e polo que se derroga a Directiva 95/46/CE (Regulamento xeral de

proteccion de datos).

Os datos persoais recadados neste procedemento seran tratados na sua
condicion de responsable pola Xunta de Galicia-Conselleria de Politica Social
e lgualdade coa finalidade de levar a cabo a tramitacion administrativa
derivada da xestién da concesién directa a través deste convenio que
comprende verificar os datos e documentos que a entidade interesada
achegue para comprobar a exactitude destes, levar a cabo as actuacions

administrativas que se deriven e informar sobre o estado de tramitacion.

O tratamento dos datos baséase no cumprimento dunha misién de interese
publico ou no exercicio de poderes publicos, conforme as referencias
recollidas no enlace https://www.xunta.gal/informacién-xeral-proteccion-
datos, derivada dunha competencia legalmente atribuida ao responsable do
tratamento, asi como o cumprimento das obrigas legais impostas ao dito
responsable de conformidade co disposto no artigo 6.1, letras c) e e) do
Regulamento (UE) 2016/679 do Parlamento Europeo e do Consello, do 27 de
abril de 2016 e o artigo 8 da Lei organica 3/2018, do 5 de decembro, e en
concreto a competencia e obrigas previstas nos preceptos basicos da Lei
38/2003, do 17 de novembro, da Lei 9/2007, do 13 de xufio, na Lei 39/2015, do 1
de outubro, na Lei 1/2016, do 18 de xaneiro e na Lei 4/2019, do 17 de xullo, de
administracion dixital de Galicia. Con todo, determinados tratamentos
poderan fundamentarse no consentimento das persoas interesadas,
reflectindose esta circunstancia de conformidade coa normativa de

aplicacién.

A referencia a publicidade, en cumprimento da normativa de transparencia e
subvencidns, axustarase a dita normativa e coas limitacion que esta

establece.

Como destinatarios, os datos seran comunicados as administracions publicas
no exercicio das suas competencias, cando sexa necesario para a tramitacion
e resolucion dos seus procedementos ou para que os cidadans poidan

acceder de forma integral @ informacidn relativa a unha materia.

As persoas interesadas poderan solicitar o acceso, rectificacidn, oposicion,
limitacién, portabilidade e supresion dos seus datos ou retirar, no seu caso, o
consentimento outorgado a través da sede electrénica da Xunta de Galicia,
ou nos lugares e rexistros establecidos na normativa reguladora do
procedemento  administrativo comun, segundo se recolle en
https://www.xunta.gal/exercicio-de-dereitos. O contacto coa persoa delegada
de proteccién de datos e madis informacion consultarase no enlace

https://www.xunta.gal/proteccion-datos-persoais.
DECIMO QUINTA. Comisién de sequimento

Para o sequimento e coordinacidén das accidns previstas no presente convenio
crearase unha comisidon mixta e paritaria na que estaran representadas as
partes asinantes do convenio. Esta comisidn, que se reunira por peticion de
calquera das partes, sera o mecanismo de actuacion conxunta para o
seguimento e avaliacion das actuacions estipuladas no presente convenio, e
estara formada por dous representantes da Conselleria de Politica Social e
Igualdade e dous representantes de COGAMI, designados polas persoas que

representen a cada unha das partes, asi como os seus suplentes.

A persoa que ocupe a presidencia sera unha das persoas representantes da
Administracion designada pola persoa titular da Direccion Xeral de Persoas con

Discapacidade.

A persoa que ocupe a secretaria, asi como a sua suplencia, sera unha persoa
adscrita a Direccion Xeral de Persoas con Discapacidade, designada pola persoa

que asuma a Presidencia, que actuard con voz pero sen voto.

Como érgano colexiado a comisién someterase ao réxime establecido na Lei
40/2015, do 1 de outubro, de réxime xuridico do sector publico e na Lei
16/2010, do 17 de decembro, de organizacion e funcionamento da

Administracion xeral e do sector publico autonémico de Galicia.
DECIMO SEXTA. Réxime xuridico

O presente convenio tera caracter administrativo rexéndose nos seus efectos
polo establecido nas suas clausulas, polo disposto na Lei 38/2003, do 17 de
novembro, e no Real decreto 887/2006, do 21 de xullo, polo que se aproba o
seu Regulamento; na Lei 9/2007, do 13 de xuiio e Decreto 11/2009, do 8 de
xaneiro. No seu defecto, para resolver as lagoas e dubidas que puideran
presentarse, rexerase polo establecido na Lei 9/2017, de 8 de novembro, de
contratos do sector publico, pola que se traspofien ao ordenamento xuridico
espafol as Directivas do Parlamento Europeo e do Consello 2014/23/UE e
2014/24/UE, do 26 de febreiro do 2014, asi como pola Lei 40/2015, do 1 de

outubro.

A administracién gozara de todas as prerrogativas inherentes a natureza

administrativa do convenio.

As cuestiéns litixiosas xurdidas acerca da interpretacion, modificacion e
resolucién seran resoltas pola Conselleria de Politica Social e Igualdade
pofiendo os seus acordos fin & via administrativa. Contra elas cabe recurso
potestativo de reposicion ante o mesmo érgano que ditou a resolucion,
segundo o previsto no artigo 124 da Lei 39/2015, do 1 de outubro, se a
resolucion fose expresa no prazo de un mes. Se o acto non fora expreso,

podera interpor recurso de reposicién en calquera momento a partir do dia

seguinte a aquel en que se produza o acto presunto, ou podera interpofer
directamente recurso contencioso - administrativo, no prazo de dous meses
contados desde o dia seguinte & notificacién do acto que pofia fin & via
administrativa, se fose expreso. Se non o fora, o prazo sera de seis meses e
contarase, para o solicitante e outros posibles interesados, a partir do dia
seguinte a aquel en que, de acordo coa sua normativa especifica, se produza
0 acto presunto, de conformidade co disposto na Lei 29/1998, do 13 de xullo,

reguladora da xurisdicién contencioso - administrativa.

Para tales efectos o tribunal competente serd o Tribunal Superior de Xustiza

de Galicia.

E en sinal de conformidade coas estipulacidns do presente convenio, o0 asinan

ambos os dous comparecentes no lugar e na data da sinatura dixital.

A Conselleira de Politica Social e O presidente da Confederacion
Igualdade Galega de Persoas con
Discapacidade (COGAMI)

Fabiola Garcia Martinez Anxo Anton Queiruga Vila

